Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 18fed o Fawrth, 2008 yn Y Sefydliad Coffa, Llanrug.

1. Croesawodd y Cynghorydd Eryl Roberts bawb i’r cyfarfod gan mai hi oedd yn cadeiro yn absenoldeb y Cyngh. DW Thomas.
2. Yn bresennol: Cyngh. Clifford Williams, Cyngh. Eryl Roberts, Cyngh. Arwel Thomas, Cyngh. Goronwy Hughes, Cyngh. Avril Jones, Cyngh. Geraint Jones,Cyngh. Derfel Jones, Cyngh. Delyth Tomos, Cyngh. Alan Pritchard, Cyngh. Hefin Jones, Y Cynghorydd Sir – Charles Jones ac Emma Williams (clerc).

Ymddiheuriadau: Cyngh. Dafydd Thomas, Cyngh. Delyth Ross a’r Cyngh Meryl Green, Cyngh. Brian Jones.
3. Datgan Buddiant Personol: Cadarnhaodd Goronwy Hughes ddiddordeb yn y cais am arian gan y Sefydliad Coffa. Hefyd, gweler isod ble cafodd diddordeb/buddiant arall ei ddatgan.
4. Cadarnhau Cofnodion: Darllenwyd y cofnodion a holodd Hefin Jones beth oedd y diweddaraf gyda chlirio’r wal ger Pwll Moelyn. Dywedodd y clerc ei bod wedi cysylltu gyda Dafydd Lloyd, a ddywedodd mai Pat McGuinness oedd yn gyfrifol am y cae hwnnw fel arfer a’i bod yn y broses o gysylltu gydag ef i wneud y gwaith. 

Cadarnhawyd y cofnodion. Cynnigwyd gan Alan Pritchard ac eilwyd gan Clifford Williams. Arwyddwyd copi gan Eryl Roberts.
5. Materion yn codi o’r cofnodion: 
Gan fod y Cynghorydd Charles Jones yn mynychu er mwyn trafod pwyntiau 5d a 7b ar y rhaglen ynlgŷn â’r ffordd osgoi, penderfynwyd trafod y materion hyn yn gyntaf:

 Adborth gan y Cynghorydd Charles Jones:
Dangosodd gopi o’r cynllun diweddaraf i’r Cynghorwyr a dywedodd fod y cais wedi cael ei drafod gyda’r meddygon, Gwawr a Robin Williams (prifathro’r ysgol gynradd) a bod y cais wedi ei gymeradwyo gan llywodraethwyr yr ysgol gynradd yn eu cyfarfod ar y 13eg o Fawrth yn seiliedig ar gymeradwyaeth gan y Swyddog Diogelwch. 
Aeth ymlaen i egluro fod deiseb wedi ei gychwyn yn y pentref nad oedd yn gwrthwynebu’r cais ond a oedd yn gofyn am fwy o wybodaeth amdano. O ganlyniad i hyn, gofynnodd am ganiatâd gan y Cyngor Sir i arddangos y cynllun yn siopa’r pentref, ac wedi derbyn caniatâd, arddangosodd y cynllun yn y Post, a siopau Londis, Premier a Tegfan.
Dilynnodd nifer o gwestiynau gan y Cynghorwyr, yn bennaf am y gylchfan ar y cynllun a’r gobaith y byddai’r gylchfan yn arafu’r traffig ar y briffordd. Holodd y Cynghorwyr beth oedd barn busnesau’r pentref ac atebodd Charles Jones eu bod ar y cyfan ddim yn gwrthwynebu. Holodd Clifford Williams beth fyddai’n digwydd i’r safle bws a dywedodd Charles Jones y byddai’r Cyngor Cymuned yn cael siawns i roi eu barn am hyn ac unrhyw agweddau eraill os y byddai cais cynllunio gan yr Eglwys yn cael ei dderbyn. 
Penderfynodd y Cynghorwyr yn unfrydol i beidio a gwrthwynebu’r cais cynllunio. Cynnig: Goronwy Hughes, Eilio: Derfel Jones.

Diolchodd Eryl Roberts i Charles Jones am fynychu a gadawodd yntau y cyfarfod.
Aethpwyd yn ôl i drafod materion yn ôl rhaglen y cyfarfod:
a) Eiddew yn y fynwent: Adroddodd y clerc fod y gwaith wedi ei ddechrau gan Pat McGuinness. 
b) Prynu cyfrifiadur symudol: Cadarnhaodd Goronwy Hughes a’r clerc fod y cyfrifiadur wedi ei dderbyn.
c) Eiddew yn tyfu i’r ffordd yn Tyddyn Elan, Glyntwrog a Minffordd. Adroddodd y clerc ei bod wedi cael cadarnhad gan yr Adran Briffyrdd fod yr eiddew yn Tyddyn Elan a Minffordd wedi eu pasio ymlaen i’r Adran Gorfodaeth ac y dylai’r gwaith gael ei wneud yn y dyfodol agos. Mae’r Adran yn y broses o geisio cysylltu gyda pherchennog y cae tu ôl i Glyntwrog er mwyn gwella’r broblem yno.
Ch)   £1,000 gan Cyngor Gwynedd – Cadarnhaodd y clerc mai £1,000 tuag at torri’r llwybrau oedd y derbynneb a drafodwyd yn y cyfarfod diwethaf.
d) Cae dros y ffordd i’r ysgol – Adborth gan y Cyngh. Charles   Jones: Wedi ei nodi uchod.
ad) Plac Trychineb Cwm y Glo. Cadarnhaodd Arwel Thomas ei fod wedi trefnu i’r plac gael ei osod. Byddai hyn yn costio £50. Penderfynwyd cysylltu gyda Brian Jones er mwyn cadarnhau os oes ganddo dal  ddiddordeb trefnu seremoni i gydfynd â hyn.
e) CD Cyngor Gwynedd: Adroddodd y clerc ei bod wedi derbyn copi o’r CD gan Cyngor Gwynedd a’i bod wedi derbyn cadarnhâd gan y Cyngor y byddem yn cael gwneud copïau i’r Cynghorwyr. Dywedodd Alan Pritchard y byddai ef yn gwneud y copiau erbyn y cyfarfod nesaf. Diolchodd Eryl Roberts iddo.

6. Llwybrau Cyhoeddus: Dywedodd Eryl Roberts fod Dafydd Thomas yn ymddiheuro nad ydoedd wedi cael amser i gynnal cyfarfod o’r îs Bwyllgor ers y cyfarfod diwethaf ond ei fod yn gobeithio trefnu rhywbeth yn y dyfodol agos.
7. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C07A/0703/23/LL: Sied Amaethyddol a creu trac mynediad – Hafod y Perthi, Pontrug. Y Cynghorwyr yn holi os oedd amodau gyda hyn a darllenodd Eryl Roberts yr amodau iddynt.
· C08A/0026/23/LL: Estyniad ar ochr yr eiddo: Bryn Elert, Ffordd 

Minffordd, Llanrug.

· C08A/0032/23/LL: Estynaid Deulawr ar ochr yr adeilad ag 

estyniad unllawr ar gefn yr eiddo; Llyfni, 22 Nant y Glyn, Llanrug.

· C08A/0087/23/LL: Codi Modurdy Unllawr, Voelas, Cwm y Glo.
· C07A/0731/23/LL: Newid defnydd, estyniad cefn a man newidiadau er mwyn creu ystafelloedd cyfarfod ar y llawr gwaelod a 5 ystafell wely ar y llawr cyntaf.
· C08A/0052/23/LL: Estyniad unllawr ar flaen yr eiddo: Ysgubor  Fawr, Tyddyn Cae, Pontrug

· C08A/0043/23/LL: Rhodfa Gorchwyddiedig, Seiont Nurseries

GWRTHODWYD:

· Dim.

Ceisiadau o’r newydd:

· C08A/0109/23/R4: Adeiladu ffordd cysylltiol rhwng ffordd y stesion a’r A4086 a creu maes parcio, Cae’r Eglwys, Llanrug. Dim gwrthwynebiad fel a nodwyd ym mhwynt 5 uchod.

· C08A/0124/23/LL: Newidiadau mewnol a man newidiadau allanol i adeilad a ganiatawyd o dan rhif C07A/0633/23/LL, Elaine’s Llwyfor, Ffordd yr Orsaf. Dim gwrthwynebiad – Cynnig: Clifford Williams, Eilio: Delyth Tomos.
· C08A/0135/23/LL: Estyniad deulawr ag ystafell haul unllawr ar gefn yr eiddo, Goleufryn, New Street, Cwm y Glo. Dim gwrthwynebiad – Cynnig: Avril Jones, Eilio: Alan Pritchard.
· C08A/0122/23/LL: Trosi adeilad arddangos ceir gwag i 5 uned 

byw fforddiadwy. Gwrthwynebu unfrydol ar sail dyluniad a gan nad yw’r adeilad presennol yn addas i’w drosi i adeilad deulawr.Ychwanegwyd nad oedd angen mwy o dai yn y pentref a bod diffyg lleoedd parcio eisioes yn broblem a fyddai yn gwaethygu gyda’r cais cynllunio hwn. 
· C08A/0160/23/R3: Y Cynghorwyr yn datgan pryder am y cais gan fod iard yr ysgol yn lleihau pan mae niferoedd y disgyblion yn cynyddu. Cytunwyd i ddatgan hyn wrth yr ardran gynllunio ac awgrymu fod y datblygiad yn cael ei wneud yn y maes parcio yn hytrach nag ar yr iard.
8. Cyllideb:
(a) Taliadau – 
Cyflog Clerc Ionawr 2008 £233.45 (Rhif Siec 100768)




Dell – cyfrifiadur £628.90 (Rhif Siec 100769)




Eisteddfod yr Urdd Sir Conwy £50 (Rhif Siec 100770).




HMRC – PAYE 2007-08 £411.84 (Rhif Siec 100767)




Cyngor Gwynedd (CD) £10 (Rhif Siec 100771).

(b) Derbyniadau: 
Gweler adran y fynwent am £90. 

       (c) Ceisiadau am arian: 
· Theatr Bara Caws – Dim arian.

· Samariaid £30.

· Dawns i Bawb Dim arian.

· Marie Curie Dim arian.
· Cymdeithas y Byddar Gogledd Cymru (Llythyr Saesneg yn unig, dim gwybodaeth ariannol) Y clerc am ysgrifennu i ofyn am lythyr Cymraeg a gwybodaeth ariannol.
· Eisteddfod Bentref Llanrug a Chwm y Glo (Dim gwybodaeth Ariannol). Arwel Thomas am ofyn wrth yr ysgrifennydd am fantolen erbyn y cyfarfod nesaf.
· Ambiwlans Awyr Cymru - £100.

· Canolfan Byw’n Annibynnol De Gwynedd (Llythyr Saesneg yn unig, dim gwybodaeth ariannol). Goronwy Hughes yn datgan diddordeb. Y clerc am ysgrifennu i ofyn am lythyr Cymraeg a gwybodaeth ariannol.

· Gwasanaeth Cynnal Gofalwyr (Dim gwybodaeth ariannol). Y clerc am ysgrifennu i ofyn am wybodaeth ariannol.

· NSPCC Childline. Y clerc am ysgrifennu i ofyn am wybodaeth ariannol.
· Pentre Peryglon (Dim gwybodaeth ariannol). Y clerc am ysgrifennu i ofyn am wybodaeth ariannol.
· CRUSE Bereavement Care – £30.
· Cymdeithas Spina Bifida a Hydrocephalus Gogledd Cymru - £100.

· Cwmni’r Frân Wen - £30.

· Mudiad Ffermwyr Ifanc Eryri - £dim.

· Cyngor ar bopeth Gwynedd a De Ynys Môn. O Lanrug – wedi derbyn 366 ymholiad, 43 yn cael eu delio gan weithiwr achos. (Dim gwybodaeth ariannol wedi ei dderbyn). Y clerc am ysgrifennu i ofyn am wybodaeth ariannol.
· Cyfeillion Cerdd Ieuenctid Gwynedd. Gofyn am gymorth ac hefyd am i’r cyngor hyrwyddo’r elusen yn lleol - £30. 

· Fforwm Celfyddydau Gwynedd - £dim.

· Walk for life – yn gofyn i’r cyngor am naill a’i trefnu neu cymryd rhan mewn taith neu trwy wneud cyfraniad ariannol neu noddi’r achos. Yr arian yn mynd at Sefydliad Aren Cymru - £100.
· Radio Ysbyty Gwynedd – dim gwybodaeth ariannol. Y clerc am ysgrifennu i ofyn am wybodaeth ariannol.
· SCOPE – Eryl Roberts am ddarganfod pwy yw’r cyswllt lleol fel bod cyfrainad yn cael ei wneud.
· Sefydliad Coffa Llanrug – Goronwy Hughes yn datgan diddordeb: £1,800.

Penderfynwyd gwneud llythyr safonol i’w yrru i anfonwyr y llythyrau cais pan nad ydynt yn anfon llythyrau Cymraeg na/neu gwybodaeth ariannol, h.y, pan nad ydynt yn dilyn polisi y Cyngor.
Y cyfranniadau arian uchod yn cael eu cynnig gan Derfel Jones, a’u heilio gan Avril Jones.

Ymddiheurodd Clifford Williams ei fod yn gorfod gadael ond ei fod yn awyddus i godi’r pwyntiau canlynol:

(i) Wedi derbyn cwynion fod pobl yn parcio ar y troead i fewn i Nant y Glyn ac felly bod pobl yn gorfod bagio yn ôl i’r lôn pan fod ceir yn dod i’w cyfarfod.

(ii) Wedi derbyn cwynion am y biniau yng nghae chwarae Nant y Glyn ddim yn cael eu gwagio. Goronwy Hughes yn dweud ei fod am gael gair gyda’r prifathro.

(iii) Wedi derbyn cwynion am y parcio yng nghanol y lôn y tu allan i ysgol Brynrefail ar ffordd Crawia. Y clerc yn dweud y buasai yn gyrru llythyr i’r ysgol.
Gadawodd Clifford Williams a Geraint Jones y cyfarfod.
Ch) Adroddiad Ariannol: Cyflwynwyd adroddiad ariannol cyfredol ar lafar gan Goronwy Hughes. Dywedodd y dylid trafod y rhaglen waith ar gyfer 2008/09 yn y cyfarfod nesaf ac ategodd Eryl Roberts y dylai’r Cynghorwyr feddwl am eitemau i’w cynnwys erbyn hynny. Dywedwyd bod biniau’r fynwent yn llawn ac yn flêr ac awgrymodd Arwel Thomas eu bod yn ystyried cynllun compostio ar gyfer y flwyddyn nesaf. Penderfynwyd gohirio’r drafodaeth tan y cyfarfod nesaf. Diolchodd Eryl Roberts i Goronwy Hughes am ei adroddiad.
9. Y Fynwent:

a) Diogelwch – Gweler 5a uchod ynglŷn â’r eiddew sydd yn tyfu yn flêr yn y fynwent.
b) Cyffredinol – Dim.
c) Incwm Angladdau – £90.
10. Heddlu: Dim.
11. Gwerthiant Pwll Moelyn: Dim.
12. Materion gan y Cynghorwyr:

(a)       Cytunwyd gofyn wrth Pat McGuinness am brisiau ar gyfer y gwaith torri gwair yn 
y fynwent a’r caeau chwarae am 2008-09 erbyn y cyfarfod nesaf. Os byddai’r prisiau yn dod yn ôl llawer uwch na’r gorffennol, yna hwyrach y dylid ystyried chwilio am brisiau arall. Penderfynwyd hefyd gofyn wrth Dafydd Lloyd am brisiau ar gyfer 2008-09 am dorri’r llwybrau. Cytunwyd y dylid cael y prisiad mesul llwybr.
13. Gohebiaeth: 
(a) Oddi wrth Cyngor Gwynedd:

Cyfadran yr Amgylchedd:
· Datganiad Technegol rhanbarthol ar agregau - Ymgynghoriad. Copi ar gael i’w harchwilio tan 4ydd o Ebrill. Dosbarthwyd y copi i’r Cynghorwyr.
· Llythyr yn cadarnhau bod coed gyferbyn â siop Tegfan wedi eu torri.
· Rhwystr ar ffordd Tan y Coed – ni all y Cyngor wneud dim am nad oes cyfyngiadau parcio ar y darn yma o ffordd. Dylid cysylltu gyda’r heddlu lleol i ddelio gyda’r rhwystr. Cytunwyd y dylid gwneud hyn.
· Llythyr parthed llwybr 19 Bryn Hyfryd, Penrallt. Y wal bellach wedi ei hail godi a’r Cyngor yn teimlo nad ydyw’r canghennau yn rhy uchel ac nad oes angen eu torri.
· Llythyr parthed llwybr 8 – y Cyngor yn cadarnhau eu bod wedi tynnu i lawr y ddwy gamfa oedd wedi pydru a’u bod am ail godi camfa gerrig neu giât mochyn yn eu lle.

· Llythyr parthed llwybr 2 – Y wal heb niwed bellach.

· Llythyr Hawilau Tramwy – Eryl Roberts am basio hwn ymlaen i Dafydd Thomas ei adolygu.
Gadawodd Delyth Tomos y cyfarfod.
Cyfadran Datblygu:

· Llythyr gan Dafydd Jones, Swyddog Adfywio Bro yn cadarnhau adborth y Cyngh. Charles Jones. Unrhyw ohebiaeth i’w yrru iddo ef yn bersonol o hyn allan.

Cyfadran Adnoddau:

· Paciau a rhybuddion etholiad 1af o Fai i’w dosbarthu/arddangos. Penderfynwyd arddangos y rhybuddion yn swyddfa’r post Llanrug a Chwm y Glo a Sefydliad Coffa Llanrug. Rhoddwyd pecyn i bob Cynghorwr a dywedodd y clerc y byddai’n gyrru pecyn i bob Cynghorwr nad oedd yn bresennol a gofalu bod y pecynnau yn cael eu dychwelyd i’r Cyngor Sir erbyn y dyddiad cau o’r 4ydd o Ebrill.
(b) Eraill:

(i) Un Llais Cymru – Cais i adnewyddu aelodaeth y cyngor am 2008-09 am ffî o £306. Penderfynwyd i ohirio hyn tan y cyfarfod nesaf.
(ii) Comisiwn Elusennau: Gofyn am ffurflen flynyddol ac adroddiad blynyddol yr elusennau eto. Goronwy Hughes yn cynnig delio gyda hwn.
(iii) Un Llais Cymru – Copi o fwletin ardal Brycheiniog a Maesyfed.  

(iv) Fforwm Gwledig Cymru – Datblygu Siop y Pentref. Sesiwn rhannu syniadau am redeg siop y pentref: 18 Mai, Pafiliwn Bont, Pontrhydfendigaid, Ceredigion.

(v) Cymdeithas y Cerddwyr – Cyfres o gyrsiau sylfaenol am gyfraith hawliau tramwy. 29ain o Fawrth, yn Llandudno. Penderfynwyd pasio hwn ymlaen i Dafydd Thomas er gwybodaeth.
(vi) Ymgynghoriad Cyhoeddus – Cydraddoldeb Hil. Ceisio cefnogaeth gan y cyngor i annog pobl i weld yr amrywiol gynlluniau a rhoi adborth a sylwadau. Eryl Roberts yn cynnig delio gyda hwn.
(vii) Alun Ffred Jones: Yr unig ffordd all Cyngor Cymuned gwyno yn erbyn penderfyniad Cyngor Sir yw os yw’r Cyngor Sir wedi gweithredu yn groes i’w bolisïau ei hun. Yn yr achos yma gall mynd at yr Ombwdsman i gwyno. Penderfynwyd gyrru copi o’r llythyr a dderbyniwyd gan yr Ombwdsman tua 4-6 mis yn ôl i Alun Ffred Jones a oedd yn dweud na all y cyngor cymuned gwyno.
(viii) Cynllun diweddaraf ffordd osgoi Ffordd yr Orsaf – derbyniwyd gan Charles Jones. Wedi ei drafod yn 5 eisioes.
(ix) Un Llais Cymru – Ceisio annog mwy o bobl i sefyll yn yr etholiadau lleol ar y 1af o Fai. Wedi gyrru 5 copi o 4 gwahanol taflen sydd yn ceisio gwneud hyn. Gofyn os byddai’r Cyngor yn eu harddangos ar hysbysfyrddau lleol

(x) Ymateb gan Grŵp Mynediad Arfon am y palmant sydd yn gorffen cyn Penllyn. Eryl Roberts yn cynnig ymateb i’r llythyr hwn.
(xi) Ymateb gan Menter Fachwen i;r llythyr parthed parcio yn y pentref – Alan Pritchard a Goronwy Hughes yn datgan diddordeb. Y prîf weithredwr yn addo gofyn i’r staff fod yn sensitif i ddefnyddwyr arall.
(xii) Un Llais Cynru – cadarnhau dyddiadau yn dilyn yr etholiadau lleol.
14. Materion Brys: Dim.
15. Eraill: Dim.
Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, 15fed o Ebrill am 7 o’r gloch yn Ysgol Cwm y Glo. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.

